
PARANDALIM I PAMJAFTUESHËM

NJË LUFTË E VONUAR KUNDËR TRAFIKIMIT TË QËNIEVE NJERËZORE

Është e nevojshme të ndryshohet  fokusi  nga masat ndeshkuese  tek drejtat e njeriut, thuhet në raportin e ri. 

Tiranë, 13 Prill 2005 – Duke iu referuar nje raporti të ri thuhet se përpjekjet për të luftuar trafikimin e qënieve njerëzore në Evropën Jug – Lindore janë të dominuara nga masat shtypëse për parandalimin e migracionit jo të rregullt, prostitucionit dhe krimit të organizuar. Strategjitë afatgjata për parandaliminn e trafikimit që  fokusohen në shkaqet thelbësore janë te rralla, duke përfshirë si shkaqe edhe  pabarazitë ekonomike,  përjashtimin social, diskriminimin dhe sistemin e dobët të mbrojtjes. 

Raporti, Trafikimi i Qënieve Njerëzore në Evropën Jug Lindore 2004 – Fokusi në Prandalimin e ketij fenomeni,  thekson përpjekjet e shumta të ndërmarra nga qeveria dhe shoqeria civile në parandalimin e trafikimit, ndërgjegjësimit dhe te asistences ndaj  viktimave. Në raport thuhet se, ndërkohë që këto përpjekje kanë patur një sukses të konsiderueshëm, pak prej tyre janë përpjekje të plota apo fleksibël qe t’ju  përgjigjen ndryshimeve të menjëhershme dhe ne menyre efektive. Gjithashtu, pak prej tyre janë vlerësuar me qëllim per te pare nese funksionojnë apo jo.  

Gjatë pesë viteve të shkuara, vihet re nje menyre me e qarte e te kuptuarit per  ceshtjet e  trafikimit  si dhe ne dhenien e përgjigjeve te nevojshme ndaj këtij fenomeni, por ky zhvillim nuk është përkthyer në nje strategji parandaluese bazuar ne të drejtat e njeriut dhe zbatuar në kontekstin e demokratizimit.  

"Shkaqet rrenjesore te trafikimit si dhuna ndaj grave, perjashtimi social, diskriminimi, varferia dhe papunesia, duhet te perfshihen ne programet e anti-trafikimit," u shpreh Matthias Kalusch, Shef i Njesise Anti-Trafik prane OSBE-se ne Shqiperi. "Prezenca e OSBE-se do te vazhdoje te zbatoje programet e te Drejtave te Grave dhe te Arsimimit mbi Anti-Trafikimin, per te fuqizuar studentet e shkollave te mesme, grate e zonave rurale si dhe anetare te comunitetit Rome".

Nuk ka asnjë informacion të besueshëm për numrin e fëmijëve të trafikuar, por dihet se ata ndahen në dy grupe kryesore:: (1) adoleshentet të moshës 15 deri 17 vjeç, të cilat trafikohen për shfrytëzim seksual, dhe (2) fëmijë nën moshën  13 vjeçare, të cilët trafikohen për  të punuar apo lypur me detyrim. Fëmijët të cilët janë më shumë të rrezikuar ndaj trafikimit, janë dhe ata më në nevojë – fëmijët dhe të rinjtë që janë viktima të shfrytëzimit dhe abuzimit, ata që nuk kanë një kujdes të përshtatshëm  prindëror duke përfshirë dhe femijët e institucionalizuar, si dhe ata të cilët janë pjesë e grupeve të përjashtuara sociale si fëmijët Romë dhe Evgjit. 

“Trafikimi i fëmijëve shkaktohet prej mungesës së mjedisit mbrojtës për ta,” u shpreh Perfaqesuesja e zyrës se  UNICEF-it  Tiranë  znj. Carrie Auer. “UNICEF është duke punuar me Qeverinë Shqiptare për të krijuar të ashtuquajturin “rrjeti për mbrojtjen dhe mirëqënien e fëmijëve” . Kjo gjë, do të sigurojë rritjen e çdo fëmije në një mjedis të rrethuar prej besimeve, dijeve, praktikave, ligjeve dhe shërbimeve të cilat e  mbrojnë femijen nga abuzimi,  braktisja, dhuna dhe diskriminimi..” 

Mjedisi mbrojtës dhe efektiv fillon nga Qeveria, e cila ka fuqinë të krijojë ligjet e nevojshme dhe strukturat për mbrojtjen e fëmijëve.  Ky mjedis përfshin gjithashtu shtëpinë, shkollën dhe komunitetin, ku të rriturit ndihmojnë fëmijët të zbatojnë të drejtat e tyre si dhe të kenë dijen dhe aftesine të identifikojnë dhe ndihmojnë fëmijët në nevojë.  

Raporti  shpjegon gjithashtu se numri i identifikuar i njerëzve të trafikuar dhe asistuar në Ballkanin perëndimor është zvogëluar, por organizatat jofitimprurëse dhe të tjera që punojnë me to, nuk besojnë se kjo tregon për një rënie të numrit të qënieve të trafikuara. Ato besojnë se trafikuesit janë bërë më të organizuar dhe më të fshehur. 

Konkluzione  për Shqipërinë


Duket se numri i fëmijëve që trafikohen është zvogëluar. Numri i fëmijëve që kthehen nga Greqia ka rënë, fëmijët shqipëtar të cilët lypin në rrugët e Greqisë, janë më pak, si dhe te dhënat për fëmijët të cilët ekstardohen nga policia janë pakësuar. 


Numri i fëmijëve të rrugës, duke përfshirë fëmijët Romë dhe Evgjit, është rritur në këto muajt e fundit. Fëmijët e rrugës janë më tepër të prekshëm ndaj fenomenit të trafikimit.  


Është e nevojshme të bëhen më tepër vlerësime për efektivitetin e fushatave ndërgjegjësuese. 


Duhet kushuar më shumë vëmendje shkaqeve rrënjësore, veçanërisht pabarazive social ekonomike. 


Plani Kombëtar Shqiptar i Aksionit për të Luftuar Trafikimin e Fëmijëve adreson parandalimin e plotë si dhe reflekton bashkëpunimin me aktorët kryesorë. 


Sfida e Planit Kombëtar të  Aksionit, sikurse me çdo strategji tjetër, është zbatimi i tij. Shqipëria, si çdo vënd tjetër, ka nevojë të vërë në jetë këtë plan duke e zbatuar atë bazuar në te drejtat e njeriut. 

Ky studim është i treti dhe i fundit i publikimeve të përbashkëta të UNICEF, OSCE, Zyra për Institucione Demokratike dhe Të Drejtat e Njeriut dhe  Zyra e Komisionit të Lartë të të Drejtave të Njeriut.

Raportin mund t’a gjeni ne:  http://www.unicef.org/ceecis/media_1566.html 

